
بێ پلانیی 
یەكێتی تۆپی بالەی كوردستان 

تۆپی بالەی پەك خستووە

 ، نییــە
و  خــول  نەبوونــی  كێشــەی  هەروەهــا 

كێشــەی تریشــمان زۆرە، ئەوانــەش هەمــووی كاریگــەری خــراپ 
لەسەر یاریزان دروست دەكات.

*بۆچی لە كوردســتان ئاســتی ئەم یارییە لە بەرەوپاشچووندایە 
بەتایبەت لە ئاستی كچان؟

-ســاڵانی رابــردوو لــە پێــش بــووە بە كەمیــی ئیماكانیەتیشــەوە 
هەمیشــە خــوڵ و پاڵەوانیەتــی هەبــووە، بــەڵام ئێســتا یەكێتییــە 
وەرزشــییەكان بیریان لای باخەڵی خۆیانە بۆ ئەوەی چۆن خولێك 
بكەنــەوە و پــارەی لــێ بخــۆن و بــەس بۆیــە هەمیشــە وەرزشــی 
كوردســتان لەســەرجەم یارییەكانــدا بەرەو دواوە دێــت بەتایبەتی لە 

یاری بالە.
*هیواو ئاواتت وەكو كچە یاریزانێك لە یاری بالە چییە؟

-هیــواو ئاواتــم وەك كچە یاریزانێك ئەوەیە كوردســتانیش رۆژێك 
لــە رۆژان بەشــداری پاڵەوانیەتییەكــی جیهانــی بــكات لــە یاری 
بالەدا منیش ببم بە یاریزانی باش و خزمەت بە كوردســتان بكەم 

لەم بوارەدا.
*دەستەی كارگێڕی یانەكەتان تا چەند هاوكاریتان دەكەن؟

-بەداخەوە هیچ هاوكاریەكمان ناكات، تەنیا ئەوە نەبێت هەفتەی 
دوو رۆژی بــۆ دابیــن كردوویــن بە هــەردوو رۆژەكەش تەنیا چوار 
كاتژمێر مەشق دەكەین و هیچ هاوكارییەكمان ناكرێت، تەنانەت بۆ 
ســەفەرەكانیش لەســەر حیســابی خۆمان دەڕۆین، تەنیا یانەكەمان 
پاســمان بۆ دابین دەكات، بەڵام ئێمە خۆشەویســتیمان بۆ یانەكەو 

یارییەكە هەیە و بەردەوام دەبین.
*بەرنامەت بۆ داهاتووی خۆت چییە؟

-هیــچ بەرنامەیەكــم نییــە بــۆ داهاتــووی خــۆم، چونكــە هیچ 

چراخان محەممەد كاپتنی تۆپی بالەی یانەی ئافرۆدێت:

*ئاستی یاری تۆپی بالە لەكوردستادا چۆن دەبینی؟
-ئاســتی یاری تۆپی بالە لە كوردســتاندا زۆر زۆر خراپەو رۆژ 
لە دوای رۆژ بەرەو دوا دێت، ئەمیش بەهۆی بێ پلانی یەكێتی 
تۆپی بالەی كوردستان و لقەكانیانە كە ئەم یارییەیان پەك خستووە 

بەتایبەتی لە ئاستی كچان.
*ئەی لەسەر ئاستی عێراق؟

-لەســەر ئاســتی عێراق زۆر باشترە، چونكە ئەوان ساڵانە پلانی 
خۆیان هەیەو پاڵەوانیەتی دەكەنەوە بۆ ســەرجەم ئاســتەكان و زۆر 
لە ئێمە باشــترن، بەڵام لە رووی یاریكردنەوە كچانمان لە كچانی 

ئەوان باشترو بەتواناترن.
*پێتوایە چی بكرێت باشــە بۆ ئەوەی ئاســتی ئەم یارییە پێش 

بكەوێت؟
-بــە بۆچوونــی من ئەگەر بمانەوێت یــاری بالە بەرەو 
پێــش ببەیــن، دەبێــت بەرنامەمــان هەبێــت و خــول و 
پاڵەوانیەتی بكەینەوە بۆ سەرجەم ئاستەكان وەكو 
تــازە پێگەیشــتووان و لاوان و پێشــكەوتووان، 
بەڵام بەداخەوە من زیاتر لە هەشــت ســاڵە 
یاری دەكەم و خولی لەم جۆرەم نەبینیوە 
بۆ تازە پێگەیشتووان و لاوان، ئیتر ئەم 

یارییە چۆن پێشدەكەوێت.
وەرزشــكارێك  كچــە  وەكــو   *
كێشــەوگرفتی ئــەم یارییــە زیاتــر 

لەچیدا دەبینیت؟
-كێشەوگرفتمان یەكجار زۆرە. 
بــۆ نموونــە شــوێنێكی تایبەتمان 
نییــە تــا مەشــقی تێــدا بكەیــن، 
هۆڵێكمان هەیە بەرزییەكەی تەنیا 
30مەتــرە ئەوەش بۆ یاریكردن شــیاو 



61

زش
وەر

ژمارە )1097(  2016/11/7

شــاری ســلێمانی هەمیشــە یەكێــك لــەو پارێزگایانــەی باشــووری كوردســتان بــووە كــەوا گرنگییەكــی 
زۆری بــە وەرزشــە جیاوازەكانــی ئاســتی كچانــی داوە، یەكێــك لــەم یانانــەش كــە بۆتــە مایــەی دڵخۆشــی 
بــۆ كچانــی شــاری ســلێمانی و گرنگیدانــی تــەواو بــە بەهرەكانیــان یانــەی وەرزشــیی ئافرۆدێتی شــارەكەیە 
كــە بــەردەوام پێگــەی تایبەتــی خــۆی هەبــووە لــە نێــو یانەكانی شــاری ســلێمانی و تیپــی بالــەی یانەكەش 
یەكێكــە لــە تیپــە بەهێزەكانــی ســەر ئاســتی كوردســتان و عێــراق و خاوەنــی چەندیــن یاریزانــی بەتوانــان 
كــە پاشــەڕۆژێكی بــاش لــە چاوەڕوانــی ئەواندایــە، یەكێــك لــە كچــە بەتواناكانــی یانەكــەش چراخــان 
محەمــەد عەلــی یاریزانــی لاوی بالــەی ئافرۆدێتــەو كاپتنــی یانەكەشــەو لەدایكبــووی ســاڵی 1998ی شــاری 

ســلێمانیەو دەرچــووی ئامادەییــە، ئێمــەش بــۆ ئاشــنا بــوون بــە ژیانی وەرزشــیی ئــەم یاریزانە 
لاوە چەنــد پرســیارێكمان ئاراســتە كــرد، ئەویــش بەمجــۆرە وەڵامــی 

پرســیارەكانی گۆڤــاری گــوڵان-ی دایــەوە.

داوا  عێــراق  هەڵبــژاردەی  *لــە 
كراوی؟

-بەڵــێ، چەنــد جارێك لەلایەن هەڵبــژاردەی عێراقەوە داواكراوم، 
بەڵام بەهۆی خوێندن و نەبوونی پاڵەوانیەتی بەشداریم نەكردووە.

*هەوڵتــان نــەداوە بیر لــە قوتابخانــەی دروســتكردنی یاریزانان 
بكەنەوە؟

-هەوڵمانداوە لەگەڵ یانەكەشــمان قسەمان كردووە. بڕیارە ساڵی 
داهاتــوو مــن و دوو یاریزانــی تــر قوتابخانەیەكــی پێگەیاندنــی 
یاریزانــان بــۆ یانەكەمان بكەینەوە، بۆ منداڵانی ئاســتی 6 ســاڵ 

تاكو 12 ساڵ وەردەگرین و پەنا بەخوا كارەكەمان سەردەگرێت.
*لە كۆتاییدا دەتەوی باسی چی بكەیت؟

- داواكارم وەرزشی ئەم كوردستانە لەلایەن بەرپرسانی وەرزشییەوە 
زیاتــر بــرەوی پــێ بدرێــت و یەكێتی بالــە خوڵمان بــۆ بكاتەوە، با 
خەونــی مــن و ســەدان یاریزانــی وەكو مــن بەفیــڕۆ نەچێت. زۆر 
سوپاســی گۆڤــاری گوڵانیــش دەكــەم كــە هەمیشــە خەمخــۆری 
وەرزشــكارانی كوردســتان بووە لەهەموو لایەك گرنگی بە هەموو 
وەرزشەكان داوە. زۆر سوپاسی دایك و باوكم و راهێنەرەكەم دەكەم 
كە زۆر هاوكاری من بوون و دەستخۆشــی لە دەســتەی كارگێڕی 

یانەكەشمان دەكەم كە بەپێی توانا هاوكارمان بوون.

خولێــك 
نییــە. بەرنامــەم هەبــوو لە خولی 

عێراقیدا بەشــداری خولی بالەی نایابی عێراق بكەین، لەوێشــەوە 
ئەنجامێكی باش بەدەســت بهێنین و بەشــداری لە خولی ئاسایی، 
یــان عەرەبــی بكەیــن و هەڵبژێردرێن بۆ هەڵبژاردەی عێراق، بەڵام 
بەداخەوە بەهۆی قەیرانی داراییەوە یانەكەمان نەیتوانی بەشداری 

بكات.
*چی بە بەرپرسانی وەرزشیی دەڵێی؟

-بــە بەرپرســانی وەرزشــیی دەڵێــم بەســە ئیتــر با وەرزشــیی ئەم 
كوردســتانە زیاتــر بەرەو دواوە نەچێت، هەوڵبــدەن بە هەموو لایەك 
وەرزشــی كوردســتان بەرەوپێش ببەن و خول و پاڵەوانیەتی بكەنەوە، 
ئەگەر پێشتان ناكرێت واز بهێنن، بەتایبەتی یەكێتی تۆپی بالەی 
كوردســتان و لقی ســلێمانی پێویســتە خول بكەنەوە، نازانم بۆچی 
خــول ناكەنــەوە، راســتە قەیرانــی دارایــی هەیــە، بــەڵام كردنەوەی 
خولێكــی بالە هەمــووی 200هەزار دیناری تــێ ناچێت، چونكە 
تەنیا پارەی ناوبژیوانەكانی دەوێ، ئەوانیش دەتوانن بڕە پارەیەكی 
كەمتری پێ بدەن، ئیتر بۆ خول ناكەنەوە؟ نە پارەی یاریزان دەدەن 
و نە نانیان بۆ دەكڕن، نە پارەی هاتوچۆش دەدەن، نە ئۆتێلیان بۆ 
دەگرن، ئەگەر ناشــتوانن ئەم كارە بكەن، واز بهێنن باشــترە، ئەی 
بۆچی یەكێتی تۆپی پێی ساڵانە خولی نایاب و پلە یەك و دوو و 
سێ دەكاتەوە بگرە بۆ لاوان و تازەپێگەیشتووانیش بۆچی ناتوانن 

سپۆنسەر پەیدا بكەن، ئیتر بەسە با وەرزش بەرەو پێش ببەین.

 كارزان كانەبی
دیمانە:

دوای ئەوەی یاری لووتکەی ئیتاڵیا بە سەرکەوتنی یۆڤێنتۆس بەسەر ناپۆلی تەواو بوو، دیگۆ مارادۆنا 
ئەفســانەی تۆپی پێی ئەرژەنتینی جارێکی دیکە هێرشــێکی توندی بۆ ســەر یاریزان گۆنزالۆ هیگوایین 

دەست پێکردەوە.
لەمبارەیــەوە رۆژنامــەکان ئاماژەیــان کــردووە، کــە مارادۆنــا لــە پەیجــی تایبەتــی خــۆی لــە تــۆڕە 
كۆمەڵایەتییــەكان جارێکــی دیکــە هیگواییــن بە خیانەتــکار ناو دەبات، کاتێک باســی یارییەکی یۆڤی و 
ناپۆلی دەکات. مارادۆنا لە باسکردنی یارییەکە بەهاندەرانی ناپۆلی دەڵێت: یارییەکەی بەرانبەر یۆڤێنتۆسم 
بینی ، دەبوایە ناپۆلی چوار گۆڵ تۆمار بکات، بەڕاســتی یۆڤێنتۆســی ئیســتا لەو یۆڤێنتۆســە بەهێزتر نییە 

کە پێشتر من لەگەڵ ناپۆلی رووبەڕووی دەبوومەوە.
سەبارەت بە تۆمارکردنی هیگوایین بۆ گۆڵی سەرکەوتنی یۆڤێنتۆس و ئاهەنگ نەگێرانی 

بەو بۆنەیەوە، مارادۆنا گوتی: من وەکو ئەو خیانەتکار نیم، بۆیە بەلامەوە گرنگ نییە، 
چۆن ئاهەنگ دەگێڕێت دوای تۆمارکردنی گۆڵەکان، من شــانازی دەکەم کە 

هەرگیز خیانەتم لە درێسی ناپۆلی نەکردووەو هەمیشە دڵم لای ئەوان بووە.
پێشــتریش مارادۆنــا لەگــەڵ رۆیشــتنی هیگوایین لە یانــەی ناپۆلی 

بــۆ یانــەی یۆڤێنتۆس هێرشــێکی توندی کردەســەر هیگوایین، 
کــە پێشــتر لە ژێــر سەرپەرشــتی مارادۆنــا لەگەڵ 
ئەوســاش  یــاری کردبــوو،  تانگــۆ  هەڵبــژاردەی 
مارادۆنا رۆیشــتنی یاریزانەکــەی لە ناپۆلی بە 

خیانەت وەسف کرد.

لە لێدوانێکی رۆژنامەوانیدا)تێری هێنری( ئەستێرەی پێشووی هەڵبژاردەی فەڕەنسا و یانەی ئاڕسناڵی ئینگلیزی 
ئامــاژەی بــە کێشــەی ئیبراهیمۆڤیچ کرد لەگەڵ گۆڵکردن بۆ شــەیتانە ســوورەکان و ئــەوەی بە بارودۆخێکی 
کاتی وەسف کرد. لەمبارەیەوە هێنری کە پێشتر شان بەشانی ئیبڕا لە بەرشلۆنە یاریکردووە، بە تۆڕی 
)سکای سپۆرت(ی راگەیاند: راستە ئیبڕا لە دوایین 6 یاری یانەکەی نەیتوانیوە هیچ گۆڵێک 
تۆمار بکات، بەڵام ئەو حاڵەتە لەگەڵ زۆربەی ئەستیرەکان  ئەگەری ڕوودانی دەبێت، بۆیە 
ئەمە شتێکی کاتییەو ئیبڕا دەتوانێت بگەڕێتەوە و تۆڕی یانە ڕکابەرەکانی بهەژێنێتەوە، 
بەڵام ئەو کارە چەند زوو رووبدات باشــتر دەبێت، پێشــتر چاوەکان لەســەر دابەزینی ئاستی 
وایــەن رۆنــی بــوون، بەڵام ئەم جــارە ئیبراهیمۆڤیچ کەوتوووەتە ژێر تیر و توانجی هاندەران 
و بەرپرســانی یانەکە، هەرچەندە من دڵنیام بەم زووانە گۆڵ تۆمار دەکاتەوە. ئاشــکرایە 
کــە ئیبڕاهیمۆڤیــچ لە ســەرەتای پێوەندیکردنــی بە یانەی مانچێســتەر یۆنایتد توانی لە 
سەرەتای پێنج یاریدا لەگەڵ یانەکە پێنج گۆڵ تۆمار بکات، بەڵام ئەو یاریزانە لە دوایین 
شــەش یاری یانەکە نەیتوانیوە هیچ گۆڵێک تۆمار بکات، ئەو رووداوەش یەکەمین جارە 

بە درێژایی ژیانی وەرزشی تووشی ئیبڕا ببێتەوە.

مارادۆنا هێرشێکی توند دەكاتە
 سەر هیگوایین

تیری هێنری باسی کێشەی گۆڵنەکردنی 
ئیبڕاهیمۆڤیچ دەکات

دوای واژۆکردنی گرێبەســتە تازەکــەی لەگەڵ یانەی ریاڵ 
مەدرید، )گاریس بەیل( ئەستێرەی یانەی شاهانە وەک خاوەن 
بەرزتریــن مووچــەی هەفتانــە لەســەرجەم یانەکانــی جیهانــدا 

لەمیدیاکان باسی لێوە دەکرێت.
لەمبارەیــەوە رۆژنامــە ئینگلیزییــەکان ئاماژەیــان کــردووە، 
کە دوای بەرزکردنەوەی مووچەو تایبەتمەندییەکانی ئەو 
یاریزانە لە گرێبەستە تازەکەی ئەو یاریزانە مووچەکەی 
بــۆ دوو بەرانبــەر مووچەی پێشــووتری بەرزکراەوەتەوەو 
تەنانەت لە مووچەی کریســتیانۆ رۆنالدۆی یاریزانی 

ژمارە یەكی یانەی ریاڵ مەدرید زیاترە.
رووەوە  لــەم  ئینگلیــزی  ســەن(  )زە  ڕۆژنامــەی 
ئاشــکرای کــردووە، کــە مووچــەی هەفتانــەی بەیــل 
لەگەڵ ریاڵ 750 هەزار جونەیهی ئیستەرلینی دەبێت، 
لــە کاتێکــدا رۆنالــدۆی هاوڕێــی تەنیــا 520 هەزار 
جونەیهی ئیستەرلینی لە هەفتەیەکدا وەردەگرێت، 
بەو شێوەیە بێت بەیل مانگانە 3 ملیۆن جونەیهی 
ئیستەرلینی وەردەگرێت و لە ساڵێکدا 36 ملیۆن 
تەنیا وەک مووچە لە یانەی شــاهانە وەردەگرێت، 
جگــە لــەوەش یاریزانەکــە پارەیەکــی دیکەشــی لە 
ریکلام و پاداشــتی ســەرکەوتنەکان لــە ریاڵ مەدرید 
دەســت دەکەوێــت، بۆیــە چاوەڕێ دەکرێــت بەیل پێگەی 
خــۆی لە لیســتی دەوڵەمەندترین یاریزانانی جیهانیش باشــتر 

بکات.
لە کۆتایی راپۆرتەکەی )زە سەن( هاتووە، کە ریاڵ مەدرید 
بــە دانانــی مەرجێکی خەیاڵی بەبڕی یەک ملیار یۆرۆ وەک 
مەرجــی هەڵوەشــاندنەوەی گرێبەســتی بەیل، بۆ ئــەو یانەیەی 
دەیەوێــت ســوود لــە تواناکانــی وەربگرێت، هەروەهــا توانی بە 
تەواوی پارێزگاری لە رۆیشتنی بەیل بۆ یانە ئینگلیزییەکان 
بکات، بەتایبەتی هەردوو جەمســەرەکەی مانچســتەر 
بەیــل  گاریــس  دەدا  ئەوەیــان  هەوڵــی  کــە 
جارێکــی دیکــە بــۆ پرێمەرلیــگ 

بگەڕێننەوە.

مووچەکەی گاریس بەیل 
هەموو ریکۆردەکان دەشکێنێت

گۆڵپارێزانی زێرەڤانی 
بێ گرفتن

تیپــی تۆپــی پێــی یانــەی زێرەڤانی شــاری دهــۆك دوای 
ئەوەی ساڵی رابردوو نەیتوانی هیچ ئەنجامێكی دڵخۆشكەر 
بەدەســت بهێنێــت، بۆیە ئەمســاڵ كارگێڕانــی یانەكە دوای 
گۆڕینی ســتافی راهێنەران، ســتافێكی تازەی راهێنەرانی 
بــۆ گۆڵپارێزانــی یانەكــەی دەستنیشــان كــرد بــە ئامانجــی 
دروســتكردنی گۆڵپارێــزی بەتوانــا بۆ یانەكــەو گەڕانەوەی 
یانەی زێرەڤانی بۆ نێو ریزی یانە گەورەكان. كاوە ئیبراهیم 
كــە وەكو راهێنــەری گۆڵپارێــزی یانەكە دەستنیشــان كراوە، 
لەگــەڵ دەســت بەركاربوونــی ماوەیەكــی زۆرە لــە مەشــقی 
بەردەوامدایە بۆ دروستكردنی ستافێكی گۆڵپارێزی بەتوانا 
بــۆ یانەكــە، لەم بارەشــەوە بۆ گۆڤاری گــوڵان گوتی: »بە 

دیدار حامد خەونەكەی هاتەدی
هەرچەنــدە وەرزی رابــردوو دیــدار حامــد گۆڵپارێــزی پێشــووی یانەی وەرزشــیی هەولێر یــاری بۆ یانەی 
ئــارارات دەكــرد لــە خولــی نایابی یانەكانی كوردســتان، ئــەم وەرزەش بڕیار بــوو دیدار یاری بۆ 
یانــەی هەندرێــن بــكات لــە خولــی نایاب، بــەڵام داوجار دیــدار هەموو ئــەو یانانەی رەت 
كــردەوە و هاتــەوە یانــەی هەولێر و خەونەكەی هاتەدی. دیدار ماوەیەكی زۆر لە یانەی 
وەرزشــیی هەولێر یاری كردووەو لە هەردوو خولی نایابی كوردســتان و عێراق رۆڵی 
خــۆی بینیــوە، بــەڵام مــاوەی چەنــد وەرزێكــە بەهــۆی گرفتــی لەگــەڵ یانەكە لە 
هەولێر دووركەتبووەوە، دواجاریش گەڕایەوە یانە كۆنەكەی و لەبارەی گەڕانەوەشی 
دیــدار حامــد بــۆ گۆڤاری گوڵان گوتی: »خۆشەویســتی هەولێــر زۆرە لای من 
و ماوەیەكیشــە لــە یانەكــە دوور كەتبوومــەوە، بــەڵام هــەر بیــرم لــە لای یانــەی 
وەرزشــیی هەولێــر بــوو، یاریكــردن لــە ریزی یانــەی هەولێر خۆشــییەكی زۆر بە 
من دەبەخشــێ، بۆیە دوای ئەوەی یانەی هەولێر لە رێگەی راهێنەری یانەكە 

فوئاد عومەر برادۆســتی ناوبژیوانی پلە یەكی كوردســتان و عێراق كە چەندین یاری لەســەر 
ئاســتی یانەكانــی كوردســتان و عێــراق بەڕێــوە بــردووە، جگــە لــە كاری خــۆی كــە ناوبژیوانی 
یارییەكانە لەخولەكانی كوردســتان، پێشمەرگەشــە لە فەرماندەیی بارزان و لەســەرەتای شــەڕی 
پێشــمەرگەكانی كوردســتان لــە دژی تیرۆریســتانی داعــش، بــەردەوام لە ســەنگەرەكان بەرگری 
بووە لەخاكی پیرۆزی كوردســتان و زۆركات كاری ناوبژیوانییەكەشــی بە قوربانی بەرگریكردن 
كــردووە لەخاكــی پیــرۆزی كوردســتان، لەم بارەشــەوە فوئاد عومەر بۆ گۆڤــاری گوڵان گوتی: 
»وەرزش و بەرگری لای من هەمیشــە كارێكی پیرۆزن، بەتایبەتی بەرگریكردن لە نیشــتمان و 
شەرەفی میللەتی زوڵم لێكراوم. بۆ منیش جێگای شانازییە بەرگری لە خاك و نیشتمانم بكەم، 
بەڵام ئەوە نیگەرانی كردووین كە كەســانێك هەن لە گەرمای هاوین و ســەرمای زســتان لە نێو 
ماڵی خۆیانن، پێشــمەرگەش بەرگرییان لێ دەكات، كەچی چاویان بە پێشــمەرگە هەڵنایەت.« 
گوتیشــی: »كاری ناوبژیوانــی لای مــن تەنیــا هیوایەتەو هیوایەتیش لە ســەرووی داهاتەوەیە، 
هیچ داهاتێكی ئەوتۆ لە عێراق و كوردستان بە ناوبژیوان نادرێت كە بژێوی ژیانیان دابین بكات، 
منیش لەبەر خۆشەویســتی و ناســینی كەســی باش وەرزشــم هەڵبژاردووە، لە دەســتپێكی شەڕی 
تیرۆریســتانی داعشــیش مــن لــە ســەنگەرەكانی بەرگریم و وەرزشــم كردۆتە قوربانــی بۆ ئەوەی 
بەرگری لە خاك و نیشــتمان بكەم، هەردوو كاری پێشــمەرگایەتی و وەرزشــكاریم خۆشــدەوێ، 
بەڵام ئەگەر هەر كات وڵات پێویســتی بەمن بێت، لەنێو كارەكەی خۆیشــم بم، بێگومان دەچمە 
سەنگەرەكانی بەرگری و وەرزشەكەم جێ دەهێڵم، بۆیە تاوێك لە سەنگەرەكانی بەرگریم و تاوێك 

لە نێو یاریگاكان.«

ناوبژیوانێك مـــــــــــاوەی دوو ساڵە 
لە شەڕی دژی تیرۆریستانە

یوســف كاكــێ و دەســتەی كارگێڕی یانەكــە داوای 
یاریكردنیــان لــێ كردم، منیش بڕیــارم دا بگەڕێمەوە 
ئــەو یانەیــەی كە ماوەیەكی زۆر یاریــم بۆی كردووە 
و یاریكردنیــش لەیانــەی هەولێر لای من زۆر پیرۆزە 
و خۆشەویســتی هانــدەران و شــاری هەولێــر لای من 
لــە زۆر شــت گرنگترە، بۆ خاتــری یانەی هەولێریش 
چەندیــن یانــەم رەت كردۆتەوە، بۆیە دەمەوێ لەگەڵ 
ئەو یانەیە بگەڕێمەوە ئاستی جاران و خزمەتی زیاتر 
بــە یانــەی وەرزشــیی هەولێرو شــاری هەولێــر بكەم، 
هیــچ گرفتێكیشــم نەمــاوەو لێــرە درێژە بــە كاروانی 

وەرزشیی خۆم دەدەم.

شــێوەیەكی زۆر بــاش خۆمــان ئامــادە كــردووە بــۆ وەرزی 
خولــی نایابــی یانەكانــی كوردســتان، ئینشــاڵڵا خــوای 
گەورە سەركەوتوومان بكات، ئێمە خاوەنی سێ گۆڵپارێ 
بەتوانایــن لــە یانەكــە، ئەوانیــش هەریەك لە دلێــر حاتەم و 
كاوە دینۆ و ســامان ســلێمان، كە ئومێدی زۆرم بەتوانای 
ئەم گۆڵپارێزانە هەیە كە دەتوانن بە تەواوی تۆڕی گۆڵی 
زێرەڤانــی بپارێــزن، تاكــە ئامانجــی ئێمــەش ئەوەیــە كــەوا 
تیپەكەمان سەركەوتنی باش بەدەست بهێنێت، ئێمەش وەكو 
ستافی گۆڵپارێزان رۆڵی كارامان هەبێ لەسەركەوتنەكان 
لــە ئاســت داواكاری و خواســتی دەســتەی كارگێــڕی و 

راهێنەر و یاریزانان و هاندەرانی یانەكەمان بین.«

65

زش
وەر

ژمارە )1097(  2016/11/7


